MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI  

LAQGĦA NRU. 20

Il-Ħamis, 6 ta' Mejju, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.35 p.m. 

L-Onor. Charles Mangion, President (ad hoc) tal-Kumitat, ippreseda.

PREŻENTI

L-Onor. Joe Cilia, l-Onor. John Dalli, l-Onor. Austin Gatt, l-Onor. George Hyzler, l-Onor. George Pullicino u l-Onor. Alfred Sant kienu preżenti.

TALBA

L-Iskrivana qalet it-Talba.

MINUTI

Il-Kumitat qabel li l-Minuti tal-Laqgħa Nru. 18 li saret fis-6 ta' Mejju, 1999, għandhom jiġu emendati kif ġej:

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġi msejjaħ quddiem il-Kumitat l-Avukat Ġenerali tar-Repubblika" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġu msejħa quddiem il-Kumitat ir-rappreżentanti tat-trade unions konċeranti" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġi msejjaħ quddiem il-Kumitat is-Segretarju Permanenti fil-Ministeru tal-Finanzi" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġi msejjaħ quddiem il-Kumitat is-Sur Joseph N. Tabone" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġi msejjaħ quddiem il-Kumitat is-Sur Marin Hili" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġi msejjaħ quddiem il-Kumitat ir-rappreżentant ta' l-HSBC f'Malta is-Sur Tony Mahoney" għandhom jidħlu l-kliem "u ta r-raġunijiet għalfejn"; 

Fit-tarf tal-paragrafu li jgħid:  "Il-Kap ta' l-Oppożizzjoni talab sabiex għal-laqgħa li jmiss jiġu msejħa quddiem il-Kumitat iċ-Chairman tal-Mid Med Bank, id-diretturi li qegħdin jirrappreżentaw lill-azzjonisti privati u d-direttur li qed jirrappreżenta lill-ħaddiema" għandhom jidħlu l-kliem "u ta r-raġunijiet għalfejn"; 

Il-paragrafu fir-raba' paġna li jibda bil-kliem "Fuq talba tal-Kap ta' l-Oppożizzjoni" għandu jiġi jaqra hekk:  "Fuq talba tal-Kap ta' l-Oppożizzjoni, li ta r-raġunijiet għalfejn, il-Kumitat qabel li għandu jiġi msejjaħ biex jidher quddiem il-Kumitat iċ-Chairman tal-Malta Stock Exchange.";

Fil-paragrafu  li hemm fir-raba' paġna li jibda bil-kliem "Kif kien ġie maqbul fil-laqgħa preċedenti" minflok il-kelma "ftehim" għandhom jidħlu l-kliem "ittra ta' kunfidenzjalita`"; u

Il-paragrafu fir-raba' paġna li jibda bil-kliem "L-Onor. Gatt għan-naħa tal-Gvern"  għandu jiġi jaqra hekk:  "L-Onor. Gatt għan-naħa tal-Gvern talab sabiex jitqiegħdu fuq il-Mejda tal-Kumitat id-detailed workings tal-valuations li kien irrifera għalihom pubblikament il-Kap ta' l-Oppożizzjoni.".

                                                                                                                                                                                             Il-Minuti emendati tal-Laqgħa Nru. 18 li saret fil-5 ta' Mejju, ġew konfermati.

DISKUSSJONI DWAR IL-KONVENJU TAL-BEJGĦ TA' L-ISHMA LI L-GVERN GĦANDU FIL-MID MED BANK LILL-HSBC - KONTINWAZZJONI

Iċ-Chairman ta ruling rigward il-point of order imqajjem mill-Kap ta' l-Oppożizzjoni fil-laqgħa preċedenti:
Il-Kumitat kompla bid-diskussjoni dwar il-konvenju tal-bejgħ ta' l-ishma li l-Gvern għandu fil-Mid Med Bank lill-HSBC.

Fis-7.40 p.m. iċ-Chairman stieden lill-Gvernatur tal-Bank Ċentrali jieħu sehem fil-Kumitat.

Wara li l-Onor. Gatt, għan-naħa tal-Gvern, oġġezzjona għall-mod kif ġiet magħmula domanda speċifika lill-Gvernatur tal-Bank Ċentrali mill-Kap ta' l-Oppożizzjoni, iż-żewġ naħat esprimew il-pożizzjoni tagħhom.

L-Onor. Gatt iddikjara dan li ġej:

Billi d-domanda li għadu kemm għamel il-Kap ta' l-Oppożizzjoni lis-Sur Ellul hija talba bbażata fuq opinjoni li hu kien esprima kif ammetta l-istess Kap ta' l-Oppożizzjoni fil-formolazzjoni tad-domanda nnifisha u peress illi kien hemm qbil f'dan il-Kumitat li m'għandhomx isiru domandi fuq opinjonijiet, din id-domanda hija inammissibbli u m'għandhiex issir.

Il-Kap ta' l-Oppożizzjoni għamel din il-kjarifika:

Il-mistoqsija lill-Gvernatur tal-Bank Ċentrali kienet tirrigwarda stqarrija li għamel hu fil-vesti ta' regolatur tal-Bank Ċentrali u regolatur tas-sistema bankarja dwar il-bejgħ tal-Mid Med Bank lill-HSBC, liema stqarrija hija fatt rekordjat pubblikament.  It-talba lill-Gvernatur tal-Bank Ċentrali kienet biex jagħti l-bażi li fuqha nbena dak il-fatt.

Iċ-Chairman imbagħad ressaq il-mistoqsija tal-Kap ta' l-Oppożizzjoni għall-vot.  Il-Kumitat ivvota hekk:

Fit-8.15 p.m. iċ-Chairman stieden liċ-Chairman tal-Malta Financial Services Centre sabiex jieħu sehem  fil-Kumitat. 

Il-Kap ta' l-Oppożizzjoni qiegħed fuq il-Mejda tal-Kumitat estratt mill-gazzetta "Offshore Financial Review, May 1999".

Wara li l-Onor. Gatt, għan-naħa tal-Gvern, oġġezzjona għall-mod kif ġiet magħmula domanda speċifika liċ-Chairman tal-Malta Financial Services Centre mill-Kap ta' l-Oppożizzjoni, iż-żewġ naħat esprimew il-pożizzjoni tagħhom.

Il-Kap ta' l-Oppożizzjoni iddikjara hekk:

Il-mistoqsija li tlabt risposta għaliha kienet jekk l-intervent pubbliku li sar miċ-Chairman tal-Malta Financial Services Centre kif rapportat fl-Offshore Financial Review (May 1999) sarx minnu fuq bażi personali jew kienx fil-vesti ta' regolatur tas-servizzi finanzjarji.

L-Onor. Gatt, għan-naħa tal-Gvern,  iddikjara hekk: 

Peress illi hu lampanti għal kull min jaqra l-imsemmija gazzetta li dak li ntqal miċ-Chairman tal-Malta Financial Services Centre hija opinjoni u hemm il-qbil f'dan il-Kumitat li ma jsirux domandi dwar opinjonijiet, id-domanda hija inammissibbli.

Iċ-Chairman ressaq il-mistoqsija tal-Kap ta' l-Oppożizzjoni għall-vot.  Il-Kumitat ivvota hekk:

Fit-8.27 p.m. iċ-Chairman stieden liċ-Chairman tal-Malta Stock Exchange sabiex sabiex jieħu sehem fil-Kumitat.

Fid-9.02 p.m. il-Kumitat aġġorna għal data u b'aġenda li jiġu komunikati aktar tard. 

GĦALL-ISKRIVAN TAL-KAMRA

KONFERMATI

CHAIRMAN (ad hoc) TAL-KUMITAT 
5

